
FJALA HYRËSE E KRYEPROKURORIT TË SHTETIT

Zyra e Kryeprokurorit të Shtetit me qëllim të rritjes së transparencës 
së institucionit të Prokurorit të Shtetit ka përgatitur dhe publikuar 
Buletinin njëmujor.

Opinioni publik do të ketë mundësi të informohet edhe përmes këtij 
Buletini për aktivitetet e Zyrës së Kryeprokurorit të Shtetit dhe të 
prokurorive të Republikës së Kosovës.  

Si Kryeprokuror i Shtetit jam i përkushtuar të vazhdojmë punën 
dhe angazhimin që institucioni i Prokurorit të Shtetit të realizojë të 
gjitha obligimet dhe përgjegjësitë, të cilat burojnë nga Kushtetuta e 
Republikës së Kosovës dhe ligjet tjera në fuqi. 

Prokurori i Shtetit përmes publikimit të Buletinit njëmujor ka për 
qëllim që ta mbajë të informuar opinionin e gjerë publik, duke 
përfshirë qytetarët, mediat dhe shoqërinë civile për punën e gjithë 
institucionit të Prokurorit të Shtetit.

Ju faleminderit!
Aleksandër Lumezi
Kryeprokuror i Shtetit

Menaxheri për Mbrojtje dhe Ndihmë Viktimave priti në takim 
Ministren e Drejtësisë, znj. Albulena Haxhiu dhe zv. Ministren e 

Drejtësisë, znj. Nita Shala

Prishtinë, 7 maj 2021 – Në kuadër të 10 vjetorit të implementimit të 
Konventës  së Këshillit të Evropës për parandalimin  dhe luftimin e 
dhunës kundër grave dhe dhunës në Familje e njohur si Konventa e 
Stambollit, Menaxheri për Mbrojtje dhe Ndihmë Viktimave, z. Basri 
Kastrati, ka pritur sot në vizitë Ministren e Drejtësisë, znj. Albulena 
Haxhiu dhe zv. Ministren e Drejtësisë, znj. Nita Shala, njëherit 
koordinatore kundër dhunës në familje.

Në këtë takim u diskutua në lidhje me rolin e Zyrës për Mbrojtje dhe 
Ndihmë viktimave e cila vepron në kuadër të Zyrës së Kryeprokurorit 
të Shtetit,  përfaqësimin e viktimave e dhunës në familje, vështirësitë 
në implementimin e mandatit dhe mundësitë për avancime të 
mëtejme profesionale në  mënyrë që trajtimi  i viktimave të dhunës 
në baza gjinore dhe dhunës në Familje të trajtohen me seriozitet 
sepse janë prioritet i organeve të drejtësisë.

Në fund të kësaj vizite, u dakorduan që takimet në nivel të grupit 
ndërministror të jenë të rregullta, pasi zyra e Kryeprokurorit të Shtetit  
ka dy përfaqësues, një nga radhët e Prokurorisë dhe një nga ZMNV-
ve, si dhe të ketë një koordinim më të mirë në trajtimin e rasteve të 
dhunës në familje. 

AKTIVITETET E PROKURORIT TË SHTETIT
MAJ 2021

Aktakuzë për krim të organizuar, blerje, posedim, shpërndarje dhe 
shitje të paautorizuar të narkotikëve dhe mbajtje në pronësi të 

armëve

Prishtinë, 07 maj 2021 – Prokuroria Speciale e Republikës së 
Kosovës, ka ngritur aktakuzë në Gjykatën Themelore në Prishtinë – 
Departamenti Special, kundër të pandehurve me inicialet T. S, A. B, 
S. R, F.R  dhe A .Rr., për shkak të dyshimit se të njëjtit aktivisht morën 
pjesë  në veprimtari kriminale të grupit, për të kryer një apo më shumë 
vepra penale, duke e ditur se pjesëmarrja e tillë  do të kontribuoj 
në realizimin e veprimtarisë   kriminale. Të lartcekurit kanë kryer 
veprat penale “Krim i organizuar” nga neni 277 paragrafi 1 të KPRK-
së, në lidhshmëri edhe me veprën “Blerje, posedim, shpërndarje dhe 
shitje të paautorizuar të narkotikëve të rrezikshëm dhe substancave 
psikotropike” nga neni 267 paragrafi  2  lidhur me nenin 31 të KPRK-
së.

Gjithashtu, i akuzuari, A.B., ka mbajtur në pronësi dhe në kontroll, një 
armë gjahu, dy tytëshe dhe 32 fishekë të kalibrave të ndryshëm në 
kundërshtim me ligjin e zbatueshëm lidhur me armët e tilla të cilat 
janë konfiskuar nga Policia e Kosovës. Me këto veprime i akuzuari ka 
kryer veprën penale “Mbajtje në pronësi, kontroll ose posedim të 
paautorizuar të armëve” nga neni 366 paragrafi  1 të KPRK-së.

KOMUNIKATË PËR MEDIA

Prishtinë, 9 maj 2021 – Prokuroria Themelore në Prishtinë, 
Departamenti i Krimeve të Rënda, ju njofton se pas pranimit të 
informatës nga policia për raportimin e një vdekjeje të dyshimtë në 
fshatin Vragoli-Fushë Kosovë, prokurorja kujdestare e Departamentit 
të Krimeve të Rënda ka dalë në vendin e ngjarjes bashkë me njësitë 
tjera relevante, ku aty është konstatuar një person (i gjinisë femërore) 
pa shenja jete.

Sipas dyshimeve fillestare nga kjo ngjarje dyshohet se viktima është 
privuar nga jeta nga motra e saj, e cila me urdhër të prokurores 
kujdestare është dërguar në mbajtje dhe ndaj të njëjtës do të 
ndërmerren masat e nevojshme brenda afateve ligjore. Ndërsa, trupi 
i pa jetë është dërguar në Institutin e Mjekësisë Ligjore në Prishtinë.

Prokurori i Shtetit, në koordinim me policinë janë duke i ndërmarrë 
të gjitha veprimet e nevojshme hetimore në drejtim të veprës penale 
“Vrasja e rëndë”, nga neni 173 të Kodit Penal të Republikës së Kosovës.

Kërkohet paraburgim për veprën penale “Rrezikimi i trafikut 
publik”

Ferizaj, 11 Maj 2021 – Prokuroria Themelore në Ferizaj, Departamenti 
i Përgjithshëm, ka paraqitur kërkesë për caktimin e masës së 
paraburgimit në Gjykatën Themelore në Ferizaj, kundër të pandehurit 
V.M., i cili gjendet në ndalim që nga data 09 Maj 2021.

Sipas kërkesës së prokurorisë, ekziston dyshimi i bazuar se i njëjti me 
datë 09 Maj 2021, në rrugën Ferizaj- Shtime, në fshatin Carralevë, 
derisa ishte drejtuar automjetin e tipit “Volkswagen Golf” nga 
pakujdesia, ka shkelur ligjin mbi trafikun publik, ka rrezikuar jetën e 
njerëzve, duke vepruar në kundërshtim me dispozitën e nenit 53.1 të 
Ligjit për Rregullat e Trafikut Rrugor, ku i njëjti nuk i’a ka përshtatur 
shpejtësinë e lëvizjes së automjetit kushteve në rrugë, ashtu që 
godet dy fëmijët, tani të ndjerët, të cilin ishin jashtë rrugës, ku me 
ç’rast ka kryer veprën penale “Rrezikimi i trafikut publik” nga neni 
370 paragrafi 9 lidhur me paragrafin 6 të Kodit Penal të Republikës së 
Kosovës (KPRK).

REAGIM

Gjakovë, 17 maj 2021 – Prokuroria Themelore në Gjakovë, duke u 
bazuar në shkrimin nga portali “Express”, dhe disa reagime të tjera, 
lidhur me ftesën nga Policia e Gjakovës, për intervistim të një gazetari 
në Prokurorinë Themelore në Gjakovë, lëshon këtë reagim.

Shkrimi i publikuar në portalin Express, më  15 maj 2021, me titullin 
“Prokuroria e Gjakovës nuk respekton urdhëresën e Aleksander 
Lumezit, fton në intervistim gazetarin Mentor Gjergjaj”, ju njoftojmë 
që nuk qëndron dhe një konstatim i tillë  është i pavërtetë, duke qenë 
se Prokurori i rastit ka ftuar në intervistim gazetarin Mentor Gjergjaj, 
për veprën penale ”Fotografimi dhe incizimet tjera të paautorizuara”, 
e cila nuk përket me udhëzuesin detyrues të Kryeprokurorit të 
Shtetit Aleksander Lumezi, që ka të bëjë me mbrojtjen e burimeve të 
informacionit të gazetarëve.

Prokuroria e Gjakovës, Ju njofton se kallëzimi penal privat i të 
dëmtuarit G.A., i parashtruar në Prokurorinë Speciale në vitin 2019, 
ka kaluar në kompetencë në Prokurorinë Themelore në Gjakovë në 
vitin 2020.

Prokurori i Shtetit, më 07 maj 2021, ka ndërmarrë veprimet hetimore, 
për veprën penale “Fotografimi dhe incizimet tjera të paautorizuara”, 
nga neni 205 paragrafi 1 të KPRK-së, ku i njëjti, në rolin e gazetarit ka 
shkuar në shtëpinë e të dëmtuarit, dhe e ka incizuar në banimin e tij 
personal, duke cenuar privatësinë e tij.

Lidhur me këtë , Prokurori i rastit, ka kërkuar intervistimin e të 
dëmtuarit, G.A.,  dhe në cilësinë e të dyshuarit Mentor Gjergjaj.

Andaj, kërkojmë nga portali “Express” dhe të gjitha mediat tjera, 
të korrigjojnë titullin e publikuar, ngaqë Prokuroria e trajton me 
profesionalizëm dhe seriozitet, çdo rast të veprës penale, por edhe të 
gjitha Udhëzuesit e lëshuara nga Kryeprokurori i Shtetit.

Fjala e Kryeprokurorit të Shtetit Aleksandër Lumezi në konferencën 
e jashtëzakonshme lidhur me konfiskimin e 400 kg narkotikë të 

llojit kokainë

Prishtinë, 17 maj 2021 - 

Të nderuar qytetarë, 

Të nderuar përfaqësues të mediave, 

Faleminderit që iu keni përgjigjur ftesës për të marrë pjesë në këtë 
konferencë të jashtëzakonshme për media. 

Ju njoftoj se me urdhër të Prokurorisë Speciale të Republikës së 
Kosovës (PSRK) dhe në bashkëpunim të ngushtë me Policinë e 
Kosovës, autoritetet italiane dhe ato shqiptare, sot janë ndërmarrë 
masa dhe veprime të cilat kanë rezultuar me konfiskimin e 400 kg 
narkotikë të llojit kokainë, vlera e të cilës arrin rreth 20 milion euro, si 
dhe janë sekuestruar një sasi e të hollave, veturave dhe sendeve tjera 
të cilat do të na shërbejnë në procedurën e më vonshme penale. Më 
këtë rast, janë privuar nga liria 7 pjesëtarë të grupit kriminal.

Dëshiroj të them gjatë fazës së hetimit janë përdorur masat e fshehta, 

ku kemi përcjellur lëvizjen e narkotikëve nga shteti i Brazilit për në 
Itali, më pastaj në Durrës deri në arritjen në destinacion, përkatësisht 
në Republikën e Kosovës.  

Në këtë mënyrë kemi vërtetuar edhe një herë se puna e përbashkët 
ekipore e Prokurorisë dhe Policisë iu dërgon porosi të qarta të gjitha 
grupeve kriminale se do të përballen me drejtësinë. 

Jemi të vetëdijshëm se rreziqet bashkëkohore të drejtësisë dhe 
sigurisë nuk mund të luftohen nga një shtet i vetëm. 

Prandaj, në këtë rast kemi bashkëpunuar me partnerët tanë duke parë 
se krimi me të cilin po ballafaqohemi i tejkalon kufijtë e shtetit tonë. 

Kjo jo vetëm që ishte një sfidë për shtetin tonë, por edhe një detyrim 
për ta luftuar krimin e organizuar. 

Në fund, me lejoni të falënderoj Prokurorinë e Posaçme të Shqipërisë 
(SPAK), autoritetet italiane, Policinë e Kosovës dhe Policinë e 
Shqipërisë për bashkëpunimin, koordinimin dhe bashkëveprimin në 
zbulimin e këtij rasti. 

Ju faleminderit për vëmendjen. 

Prokuroria Speciale ka bërë kërkesë për caktimin e paraburgimit të 
shtatë personave

Prishtinë, 18 maj 2021 – Prokuroria Speciale e Republikës së Kosovës 
(PSRK), njofton opinionin se, sot ka bërë kërkesë në Gjykatën 
Themelore në Prishtinë, për caktimin e paraburgimit të shtatë (7) 
personave, të cilët janë ndaluar më 17 maj 2021, lidhur me aksionin 
ku janë sekuestruar 400 kg narkotikë të llojit kokainë.

Prokuroria Speciale kërkesën e ka bërë për shkak të dyshimit se të 
njëjtit kanë kryer veprat penale “Pjesëmarrja dhe organizimi i grupit 
kriminal të organizuar” nga neni 277 paragrafi 1 të KPRK-së, lidhur me 
veprën penale “Posedimi i paautorizuar i narkotikëve, substancave 
psikotrope ose analoge” nga neni 269 paragrafi 1 lidhur me nenin 
275 paragrafi 1 pika 1.1 dhe 1.9 të  KPRK-së dhe në drejtim të veprës 
penale “Mbajta ne pronësi, kontroll ose posedim të paautorizuar të 
armëve” nga neni 366 paragrafi 1 i KPRK-së.

Ndalohet një person për dhunim

Prishtinë, 18 maj 2021 – Prokuroria Themelore në Prishtinë, 
Departamenti i Krimeve të Rënda, me aktvendim të Prokurorit të 
Shtetit, ka ndaluar një (1) person në kohëzgjatje prej 48 orësh, pasi i 
njëjti dyshohet se ka kryer veprën penale “Dhunimi”, nga neni 227 të 
Kodit Penal të Republikës së Kosovës.

I dyshuari, i paraqitur si person në këndim të Kuranit (Rukexhi) për 
shërimin e sëmundjeve të ndryshme, dyshohet se në banesën e tij në 
Fushë Kosovë, gjersa kishte pranuar viktimën për ofrimin e shërbimit-
trajtimin shëndetësor, i njëjti ka kryer veprën penale të lartcekur.

Prokurori i Shtetit, ka lëshuar urdhëresë për ekzaminim mjeko-ligjor 
për viktimën, ndërsa brenda afatit ligjor do të paraqet kërkesë për 
caktimin e masës së paraburgimit ndaj të dyshuarit.

Prokuroria në koordinim me policinë janë duke i ndërmarrë të gjitha 
veprimet e nevojshme hetimore për sqarimin e plotë të rastit në fjalë.

Ndalohen dy persona për “Keqpërdorim të detyrës zyrtare “dhe 
“Marrje ryshfeti”

Ferizaj, 19 Maj 2021 – Prokuroria Themelore në Ferizaj, Departamenti 
për Krime të Rënda, me urdhër të prokurorit, ka ndaluar dy (2) persona 
të dyshuar, të pandehurit B.K., dhe L.S., në kohëzgjatje prej 48 orësh.

Dyshohet se i pandehuri B.K., gjatë vitit 2020-2021 në pikën kalimtare 
të kufirit në Han të Elezit,  në cilësinë personit zyrtar si zyrtar doganor, 
me qëllim të përfitimit të dobisë së kundërligjshme pasurore për vete 
ose për personin tjetër-të pandehurin L.S.,  shfrytëzon detyrën e tij 
zyrtare duke mos përmbushur detyrat e tij zyrtare, në atë mënyrë që 
derisa është në detyrë, e njofton të pandehurin L.S., për kohën kur 
është i caktuar në trakë për kontrollimin e automjeteve dhe qytetarëve 
me rastin e kalimit të kufirit, me ç’rast i mundëson të pandehurit që ta 
kaloj kufirin duke kontrabanduar mallra përmes Maqedonisë së Veriut 
për në Republikën e Kosovës pa iu nënshtruar procedurave ligjore të 
kontrollit,-me të cilën do të kryente veprat penale “Keqpërdorimi i 
pozitës apo autoritetit zyrtar”  nga neni 414 paragrafin 3 nënparagrafi 
3.1 lidhur me paragrafin 1 të KPRK-së dhe “Marrja e ryshfetit” nga 
neni 421 të Kodit Penal të Republikës së Kosovës.

Ndërsa, i pandehuri tjetër L.S., gjatë vitit 2020-2021 në pikën kalimtare 
të kufirit në Han të Elezit, ka bartur mallra dhe kalon vijën kufitare 
duke shmangur kontrollin doganor, në atë mënyrë që paraprakisht 
njoftohet nga ana e të pandehurit-zyrtarit doganor B.K.,  se kur i 
njëjti është në detyrë-trak në pikën kufitare, i njëjti kontrabandon 
mallra-barna pa iu nënshtruar procedurave ligjore të kontrollit, e të 
cilat më pas bënë shitjen dhe shpërndarjen e tyre nëpër barnatore të 
ndryshme të Republikës së Kosovës, me të cilën do të kryente veprat 
penale “Kontrabandimi i mallrave” nga neni 311 paragrafi1 të KPRK-
së dhe “Dhënie e ryshfetit” nga neni 422 të Kodit Penal të Republikës 
së Kosovës (KPRK). 

Prokuroria Themelore në Ferizaj, brenda afatit ligjor, ndaj të njëjtëve, 
do të paraqesë kërkesë për caktimin e masës së paraburgimit në 
Gjykatën Themelore në Ferizaj.

Kërkohet paraburgim ndaj dy personave për “Keqpërdorim të 
detyrës zyrtare” “Marrje dhe Dhënie ryshfeti” dhe “Kontrabandim 

me mallra”

Ferizaj, 20 Maj 2021 – Prokuroria Themelore në Ferizaj, Departamenti 
për Krime të Rënda, ka paraqitur kërkesë për caktimin e masës së 
paraburgimit në Gjykatën Themelore në Ferizaj, ndaj dy (2) personave, 
të pandehurit B.K., zyrtar doganor në Han të Elezit dhe L.S., teknik i 
farmacisë, të cilët gjenden në ndalim nga data 18 Maj 2021, për shkak 
të dyshimit të bazuar  të veprave penale “Keqpërdorimi i pozitës apo 
autoritetit zyrtar”, “Marrja e ryshfetit”, “Kontrabandimi i mallrave” 
dhe “Dhënie e ryshfetit”.

Sipas kërkesës së Prokurorisë,  ekziston dyshimi i bazuar se i 
pandehuri B.K., nga tetori i vitit 2020 deri me datë 18 Maj 2021, në 
pikën kufitare në Han të Elezit, në cilësinë personit zyrtar si zyrtar 
doganor pranë Doganës së Kosovës, me qëllim të përfitimit të dobisë 
së kundërligjshme pasurore për vete ose për personin tjetër-të 
pandehurin L.S., me dashje nuk i përmbush detyrat e tij zyrtare, në 
atë mënyrë që derisa është në detyrë, e njofton të pandehurin L.S., 
për kohën kur është i caktuar në trakë për kontrollimin e automjeteve 
dhe qytetarëve me rastin e kalimit të kufirit, me ç’rast i mundëson 
të pandehurit që ta kaloj pikën kufitare duke kontrabanduar mallra 
përmes Maqedonisë së Veriut për në Republikën e Kosovës pa iu 
nënshtruar fare procedurave ligjore të kontrollit, me të cilën ka kryer  
veprën penale “Keqpërdorimi i pozitës apo autoritetit zyrtar” nga 
neni 414 paragrafin 3 nënparagrafi 3.1 lidhur me paragrafin 1 të Kodit 
Penal të Republikës së Kosovës (KPRK).

I njëjti, me datë 18 Maj 2021, rreth orës 17:20h, në pikën kufitare 
në Han të Elezit, në cilësinë personit zyrtar si zyrtar doganor 
pranë Doganës së Kosovës, me qëllim të përfitimit të dobisë së 
kundërligjshme pasurore duke vepruar në kundërshtim me detyrat 
e tij zyrtare, në mënyrë të drejtpërdrejtë kërkon dhe pranon ryshfet 
nga i pandehuri L.S, ashtu që nga i njëjti me rastin kalimit të kufirit 
pranon shumën e përgjithshme të hollave prej 70 €, duke i mundësuar 
kështu kalimin e pikës kufitare pa iu nënshtruar procedurave ligjore të 
kontrollit, me të cilën ka kryer veprën penale “Marrja e ryshfetit” nga 

neni 421 paragrafi 2 të KPRK-së.

Ndërsa, i pandehuri tjetër L.S., nga Tetori i vitit 2020 deri me datë 
18 Maj 2021, rreth orës 17:20, në pikën kufitare në Han të Elezit, me 
qëllim të përfitimit të kundërligjshëm pasuror për vete, ka bartur 
mallra dhe ka kaluar vijën kufitare duke shmangur kontrollin doganor, 
në atë mënyrë që me rastin e ndaljes dhe kontrollit nga hetuesit 
doganor, në veturën e të pandehurit të markës “Nisan Pulsar”,  i janë 
gjetur dhe sekuestruar një sasi e barnave prej 15 artikuj, përkatësisht 
njëmijë e treqind e tetëdhjetë e pesë (1,385) pako si dhe dyqind 
e dyzet e tetë (248) copë, ndërsa me rastin e kontrollit të depos, 
pronë e të pandehurit, gjenden dhe sekuestrohet edhe një sasi e 
barnave prej treqind e pesëdhjetë e nëntë (359) artikuj, gjithsej 
gjashtëmbëdhjetëmijë e dyqind e nëntëdhjetë (16,290.00) pako, me 
të cilën ka kryer veprën penale “Kontrabandimi i mallrave”, nga neni 
311 paragrafi1 të KPRK-së.

Po ashtu, i njëjti me datë 18 Maj 2021, rreth orës 17:20h, në pikën 
kufitare në Han të Elezit, me qëllim të përfitimit të kundërligjshëm 
pasuror për vete, në mënyrë të drejtpërdrejtë i ofron dhuratë të 
paarsyeshme apo përftim tjetër personit zyrtarë, përkatësisht zyrtarit 
doganor B.K., në mënyrë që i njëjti të veprojë në kundërshtim me 
detyrat e tij zyrtare, ashtu që i jep shumën e të hollave prej 70 €, për 
çka edhe ishin marr vesh paraprakisht përmes telefonit, me qëllim 
që të mos i nënshtrohet procedurave ligjore të kontrollit kufitar, me 
të cilën ka kryer veprën penale “Dhënia e ryshfetit” nga neni 422 
paragrafi 2 të KPRK-së.

Diskutohet qasja efikase e sistemit prokurorial në komunikim me 
mediat dhe publikun

Prishtinë, 20 maj 2021 – Kryeprokurori i Shtetit, Aleksandër Lumezi, i 
shoqëruar nga Kryesuesi i Këshillit Prokurorial të Kosovës dhe zyrtarët 
për komunikim publik të sistemit prokurorial, mbajtën një takim 
me Këshilltaren Ligjore të Ambasadës së Shteteve të Bashkuara të 
Amerikës në Prishtinë dhe me ekspertët për media të kësaj Ambasade, 
me të cilët diskutuan çështjet profesionale të komunikimit me mediat 
dhe publikun.  

Kryeprokurori i Shtetit, Aleksandër Lumezi, duke e vlerësuar 
jashtëzakonisht të rëndësishëm këtë takim, ka falënderuar zyrtarët 
e Ambasadës Amerikane për gatishmërinë, bashkëpunimin dhe 
përkrahjen e vazhdueshme për fuqizimin e Prokurorin e Shtetit në 
çështjet thelbësore, përfshirë këtu edhe sektorin e komunikimit.  

Po ashtu, në fokus të këtij takimi ishte edhe shkëmbimi i përvojave 
ndërmjet institucionit të Prokurorit të Shtetit dhe Ambasadës së 
Amerikane në çështjet e komunikimit publik dhe diskutimi i sfidave 

me të cilat ballafaqohet sistemi prokurorial në këtë aspekt. 

Me këtë rast, u dhanë këshilla dhe sugjerime të vlefshme nga 
ekspertët e Ambasadës Amerikane lidhur me ndërtimin e një qasjeje 
efektive në fushën e komunikimit me mediat dhe publikun.

Në fund të takimit, pjesëmarrësit identifikuan disa nga sfidat e 
komunikimit publik të sistemit prokurorial, për të cilat do të ketë 
angazhim për krijimin e një qasjeje proaktive, e cila do të ndikojnë në 
ngritjen e efikasitetit dhe efektivitetit të komunikimit të jashtëm të 
Prokurorit të Shtetit dhe Këshillit Prokurorial të Kosovës.

AKTAKUZË PËR DËMET E SHKAKTUARA NGA KANALI I 
HIDROCENTRALEVE

Pejë, 21 maj 2021 - Prokuroria Themelore në Pejë, Departamenti i 
Krimeve të Përgjithshme, ka ngritur aktakuzë, kundër personit juridik 
SH.P.K “Kelkos Energy” dhe personit përgjegjës të personit juridik, të 
pandehurit G.W., për shkak të veprës penale “Shkaktimi i rrezikut të 
përgjithshëm”, nga neni 356, paragrafi 6, të Kodit Penale të Republikës 
së Kosovës. 

Sipas aktakuzës, personi juridik SH.P.K “Kelkos Energy” dhe personi 
përgjegjës i personit juridik, G.W., me datë 30 prill të vitit 2020, rreth 
orës 16:50, në Deçan, konkretisht në segmentin e rrugës Deçan- 
Plavë, si pasojë e  rrjedhjes së ujit nga kanali (tubacioni) i cili shërben 
për qarkullimin dhe mbledhjen e ujit dhe dërgimin e tij për furnizimin 
e hidrocentraleve, të cilat administrohen dhe menaxhohen nga SH.P.K 
“Kelkos Energy” e si pasojë e rrjedhjes së vrullshme të ujit shembët 
në tërësi  dheu, ku shkakton dëme në rrugën e cila ishte përgatitur 
për asfaltim, në gjatësi prej tre kilometrave, duke i shkaktuar dëme 
materiale edhe punë kryesit  të rrugës, të dëmtuarës SH.P.K “Lika 
Trade”. 

Me këto veprime ekziston dyshimi i bazuar mirë se është kryer vepra 
penale “Shkaktimi i rrezikut të përgjithshëm”, nga neni 356, paragrafi 
6,të KPRK-së. 

Prokurori i shtetit i ka propozuar gjykatës kompetente, që i pandehuri 
G.W., dhe personi juridik SH.P.K “Kelkos Energy” , të shpallen fajtor 
dhe të dënohen sipas ligjit për veprën penale e cila ju vihet në barrë.

Ndalohen dy persona për veprën penale “Trafikimi me njerëz”

Ferizaj, 21 Maj 2021 – Prokuroria Themelore në Ferizaj, Departamenti 
për të Mitur, njofton opinionin publik se pas një hetimi disa mujor 
përmes aplikimit të masave të fshehta teknike të vëzhgimit dhe 
hetimit, me vendim të prokurorit, ka ndaluar dy (2) persona, të 
dyshuarit  N.M., dhe A.M,  nga komuna e Shtimes, në kohëzgjatje prej 
48 orësh, për shkak të dyshimit të veprës penale “Trafikim me njerëz” 
nga neni 165 të Kodit Penal të Republikës së Kosovës (KPRK).

Prokuroria Themelore në Ferizaj, brenda afatit ligjor, ndaj të njëjtëve, 
do të paraqesë kërkesë për caktimin e masës së paraburgimit në 
Gjykatën Themelore në Ferizaj.

AKTIVITETET E PROKURORIT TË SHTETIT
MAJ 2021

Aktakuzë për keqpërdorim të pozitës apo autoritetit zyrtar dhe 
konflikt të interesit

Prishtinë, 21 maj 2021 – Prokuroria Speciale e Republikës së 
Kosovës, ka ngritur aktakuzë në Gjykatën Themelore në Prishtinë – 
Departamenti Special, kundër të pandehurës me inicialet A.N., pasi 
që dyshohet se ka kryer vepra të ndryshme penale. 

Prokuroria Speciale njofton se e pandehura me inicialet A.N., ka kryer 
veprat penale “Keqpërdorimi i pozitës apo autoritetit zyrtar”, nga 
neni 422, paragrafi 1 lidhur me nenin 77 të Kodit Penal të Republikës 
së Kosovës (Kodi Nr.04/ L082 ) dhe “Konflikt i interesit” nga neni 424, 
paragrafi 2 lidhur me paragrafin 1 të Kodit Penal të Republikës së 
Kosovës.

Aktakuzë për organizim të skemave piramidale dhe bixhozit të 
paligjshëm, kontrabandim i mallrave dhe shmangie nga tatimi

Prishtinë, 21 maj 2021 – Prokuroria Speciale e Republikës së 
Kosovës, ka ngritur aktakuzë në Gjykatën Themelore në Prishtinë – 
Departamenti Special, kundër të pandehurit me inicialet B.M.

Gjithashtu, Prokuroria Speciale njofton se i pandehuri B.M., ka 
kryer veprat penale “Organizimi i skemave piramidale dhe bixhozit 
të paligjshëm”, nga neni 300 paragrafi 3 lidhur me paragrafin 1, të 
Kodit Penal Republikës së Kosovës (KPRK-së), me numër Nr. 04/L-082, 
“Kontrabandimi i mallrave” nga neni 317 paragrafi 2 të Kodit penal të 
Republikës së Kosovës (KPRK-së), me numër Nr. 04/L-082, “Shmangie 
nga tatimi”, nga neni 313 paragrafi 3 lidhur me paragrafin 1,  të Kodit 
penal të Republikës së Kosovës (KPRK-së), me numër Nr. 04/L-082.

NJOFTIM PËR MEDIA

Gjakovë, 22 maj 2021 – Prokuroria Themelore në Gjakovë me anë 
të këtij njoftimi drejtuar Asociacionit të Gazetarëve të Kosovës (AGK) 
por edhe opinionit të gjerë publik bënë të ditur se lidhur me rastin e 
gazetarit Mentor Gjergjaj, janë ndërmarrë veprimet si në vijim:

Më datë 03.05.2018, gazetari Mentor Gjergjaj, ka denoncuar në 
Prokurorinë Themelore në Gjakovë personin Genc Abileka për 
kanosje.  Pas denoncimit, Prokuroria i ka ndërmarrë të gjitha veprimet 
e nevojshme hetimore në ndriçimin e plotë të këtij rasti, dhe me datë 
26.12.2018, ka ngritur aktakuzë ndaj Genc Abileka, për kanosje ndaj 
gazetarit.   

Prandaj, çfarëdo pretendimi i gazetarit në fjalë se Prokuroria nuk ka 
ndërmarrë veprime lidhur me denoncimin e tij është i pasaktë.  

Ndërkaq, në vitin 2019, Genc Abileka, ka parashtruar kallëzim penal 
në Prokurorinë Speciale të Kosovës ndaj gazetarit Mentor Gjergjaj, me 
dyshimin se gazetari ka kryer vepër penale “Fotografimi dhe incizimet 
tjera të paautorizuar” në ambientet e shtëpisë private.  

Kjo lëndë në vitin 2020 ka kaluar në kompetencë të Prokurorisë 
Themelore të Gjakovës për trajtim të mëtutjeshëm. Pas pranimit të këtij 
kallëzimi penal, Prokuroria ka ndërmarrë veprime me qëllim të verifikimit 
të pretendimeve të paraqitura në kallëzimin penal nga pala ankuese.

Lidhur me këtë rast, Prokuroria nuk ka marrë aktvendim për fillimin e 
hetimeve, por vetëm veprime të cilat dërgojnë në sqarimin e plotë të 
këtyre pretendimeve.

Po ashtu, në rastin konkret nuk kemi të bëjmë me zbulimin e burimit të 
informacionit të gazetarit, por me pretendimet se nga ana e gazetarit është 
kryer vepra penale “Fotografimi dhe incizimet tjera të paautorizuara”.

Prokurori i Shtetit si institucion i pavarur dhe i paanshëm gjatë punës së 
tij do të bazohet në ligj dhe do t’i shërbejë vetëm drejtësisë, pavarësisht 
profesionit apo pozitës së cilitdo qytetarë.

Kërkohet paraburgim ndaj një gjinekologu për trajtim të 
pandërgjegjshëm mjekësor

Gjilan, 22 Maj 2021– Prokuroria Themelore në Gjilan, Departamenti 
për Krime të Rënda ka kërkuar caktimin e masës së paraburgimit 
ndaj të pandehurit V.TH., për shkak të dyshimit të bazuar se ka kryer 
veprën penale ‘’Trajtimi i pandërgjegjshëm mjekësor’’, të Kodit Penal 
të Republikës së Kosovës.

 Sipas kërkesës, ekziston dyshimi i bazuar se më 21 Maj 2021, i 
pandehuri V.TH., në Repartin e Gjinekologjisë në Spitalin Rajonal 
të Gjilanit, ka trajtuar në mënyrë të pandërgjegjshme mjekësore të 
dëmtuarën D.TH., në atë mënyrë që me rastin e lindjes së saj, duke 
përdorur metodat e pa përshtatshme të mjekimit, pas lindjes, për një 
kohë të shkurtë është konstatuar se fëmija është pa shenja jete.

 Me urdhër të prokurorit të shtetit trupi i pa jetë i fëmiut është dërguar 
për obduksion në

Institutin e Mjekësisë Ligjore, ndërsa i pandehuri V.TH., gjendet në 
ndalim 48 orësh.

Ndalohet personi i cili i shkaktoi lëndime trupore qytetarit në një 
qendër tregtare

Prishtinë, 24 maj 2021 – Prokuroria Themelore në Prishtinë, 
Departamenti i Përgjithshëm, ju njofton se me aktvendim të Prokurorit 
të Shtetit, ka ndaluar personin me inicialet E.N., me dyshimin se i 
njëjti ka kryer veprën penale “Lëndimi i rëndë trupor”, nga neni 186 
të Kodit Penal të Republikës së Kosovës.

Po ashtu, ju njoftomë se nga pranimi i informacionit për një incident 
i cili ka ndodhur në qendrën tregtare “Albi Mall”, prokurori kujdestar 
nga ky departament ka autorizuar policinë në ndërmarrjen e të gjitha 
veprimeve të nevojshme hetimore, në mënyrë që të sqarohet ky rast 
në plotëni.

Pas sigurimit të video-incizimit, si dhe pranimit të raportit mjekësor të 
personit me inicialet A.M., Prokurori i Shtetit, ka autorizuar policinë 
për ndalimin e të dyshuarit E.N., lidhur me veprën penale të lartcekur.

I dyshuari, me aktvendim të prokurorit është ndaluar në kohëzgjatje 
prej 48 orësh.

Kërkohet paraburgim ndaj një personi për mashtrim dhe prezantim 
i rremë si person zyrtar

Prishtinë, 25 maj 2021 – Prokuroria Themelore në Prishtinë, 
Departamenti i Përgjithshëm, ka kërkuar caktimin e masës së 
paraburgimit ndaj personit me inicialet Xh.P., për shkak të dyshimit të 
bazuar se ka kryer veprat penale “Mashtrimi”, nga neni 323 të KPRK-
së dhe “Prezantimi i rremë si person zyrtar”, nga neni 409 të Kodit 
Penal të Republikës së Kosovës.

Lidhur me këtë rast, Prokurori i Shtetit ka ndërmarrë veprime në 
mënyrë urgjente, duke autorizuar policinë për zbatimin e tyre, me 
aprovim të gjykatës kompetente, ashtu që ka lëshuar urdhëresë të 
përkohshme për zbatimin e masave të fshehta teknike të hetimit dhe 
vëzhgimit, përfshirë fotografimin e fshehtë dhe vëzhgimin me video 
në vendet publike dhe private, monitorimin e fshehtë të bisedave në 
vende publike dhe private, simulimin e veprës penale, i cili është kryer 
me dhënien e mjeteve monetare të dyshuarit në vlerë prej 11,000 € 
(njëmbëdhjetë mijë euro), si dhe përgjimin e telekomunikimeve, me 
ç’ rast ka rezultuar deri te arrestimi në flagrancë i të dyshuarit.

Personi me inicialet Xh.P., dyshohet se në vazhdimësi i ka mashtruar 
palët duke u prezantuar si pjesëtar i Policisë së Kosovës (hetues në 
krime ekonomike), me qëllim të përfitimit material. 

Ai ju ka thëne palëve ankuese se është duke hetuar disa lëndë të 
keqpërdorimit të detyrës zyrtare dhe se është në gjendje t’i rregullojë 
këto raste nëse pala ankuese pranon të jap ryshfet në vlerë prej  
30,000 € (tridhjetë mijë euro).

I dyshuari, me aktvendim të prokurorit ndodhet në masën e ndalimit 
prej 48 orësh.

NJOFTIM PËR MEDIA

Prishtinë, 26 maj 2021 - Me qëllim të ngritjes së transparencës, 
llogaridhënies dhe efikasitetit, Kryeprokurori i Shtetit, Aleksandër 
Lumezi, më 24 maj 2021 ka nxjerrë Udhëzimin për zbatimin, 
monitorimin, raportimin dhe publikimin të aktiviteteve të Prokurorit 
të Shtetit, të realizuara në kuadër të përgjegjësive dhe obligimeve 
ligjore.

Me anë të këtij udhëzimi, synohet të avancohet transparenca 
institucionale, ku krahas publikimit të raporteve të rregullta të 
punës, Kryeprokurori i Shtetit ka kërkuar që në mënyrë periodike 
të publikohen edhe raportet e monitorimit të zbatimit të Planit të 
punës, si dhe raportet e koordinatorëve – prokurorë, të caktuar 
në fushëveprimtari të ndryshme, duke iu mundësuar mediave, 
shoqërisë civile dhe publikut të gjerë të kenë qasje dhe informacione 
gjithëpërfshirëse për të gjitha punët dhe aktivitetet e Prokurorit të 
Shtetit.

Po ashtu Ju njoftojmë se si rezultat i këtij udhëzimi është hartuar 
Raporti monitorues për zbatimin e Planit të punës së Prokurorit të 
Shtetit për periudhën janar-prill 2021, në të cilin janë të paraqitura 
të gjitha aktivitetet e realizuara në kuadër të objektivave që dalin nga 
ky plan.

Bashkangjitur gjeni Raportin monitorues të zbatimit të Planit të punës 
për periudhën janar-prill 2021: https://bit.ly/3hQRRgY 

Kryeprokurori i Shtetit mbetet i angazhuar për të avancuar 
transparencën dhe llogaridhënien si elemente thelbësore për forcimin 
e besimit qytetar në institucionin e Prokurorit të Shtetit.

Kryeprokurori i Prokurorisë Themelore në Prishtinë, z. Kujtim 
Munishi, mori pjesë në Ceremoninë e nënshkrimit të Marrëveshjes 

së Mirëkuptimit të Mekanizmit Koordinues kundër Dhunës në 
familje në Fushë Kosovë

Prishtinë, 25 maj 2021 – Kryeprokurori i Prokurorisë Themelore në 
Prishtinë, Kujtim Munishi, mori pjesë në Ceremoninë e nënshkrimit 
të Marrëveshjes së Mirëkuptimit të Mekanizmit Koordinues kundër 
Dhunës në familje në komunën e Fushë Kosovës, të organizuar nga 
Organizata për Siguri dhe Bashkëpunim në Evropë (OSBE) me mision 
në Kosovë në bashkëpunim me Ministrinë e Drejtësisë dhe Komunën 
e Fushë Kosovës. 

Qëllimi i këtij takimi ishte nënshkrimi zyrtar i Marrëveshjes së 
Mirëkuptimit ndërmjet komunës së Fushë Kosovës dhe akterëve 
tjerë përkatës për të siguruar koordinim më të mirë të veprimeve të 
qeverisë dhe ofruesve të shërbimeve, si atyre institucionale, po ashtu 
edhe brenda sektorit të shoqërisë civile, sa i përket reagimeve të tyre, 
ndaj rasteve të dhunës në familje.

Në mesin e palëve nënshkruese të kësaj Marrëveshjeje Mirëkuptimi 
ishte i ftuar edhe Kryeprokurori i Prokurorisë Themelore në Prishtinë, 
z. Kujtim Munishi, për themelimin e këtij mekanizmi koordinues 

përfshirë përfaqësues të drejtorive përkatëse të komunës së 
Fushë Kosovës, përfaqësues nga Policia e Kosovës, institucionet e 
drejtësisë, mbrojtësit e viktimave dhe Agjencinë e Ndihmës Juridike 
falas, përfaqësues nga qendra për punë sociale, mjekësisë familjare, 
strehimores për viktimat e dhunës në familje dhe organizatave të 
shoqërisë civile.

AKTIVITETET E PROKURORIT TË SHTETIT
MAJ 2021

Me urdhër të Prokurorisë Speciale arrestohen tre persona

Prishtinë, 27 maj 2021 – Prokuroria Speciale e Republikës së Kosovës 
(PSRK), në koordinim me Policinë e Kosovës, Drejtoria për Hetimin e 
Krimeve Ekonomike dhe Korrupsionit, ka arrestuar tre të dyshuar me 
inicialet B.N., A.N dhe E.N.

Prokuroria Speciale njofton se i pandehuri B.N., është arrestuar nën 
dyshimin se ka kryer veprat penale “Pastrim i parasë” nga neni 302, 
“Blerja, pranimi ose fshehja e sendeve të përfituara me kryerjen e 
veprës penale” nga neni 333 i Kodit nr. 06/L-074 Penal të Kosovës.

Ndërkaq, të dyshuarit me inicialet A.N dhe E.N., dyshohen se në 
bashkëveprim kanë vënë në qarkullim bankënota me ngjyrë kimike, 
të cilat dyshohet se janë përfituar në mënyrë të kundërligjshme, janë 
vënë në qarkullim duke i deponuar si dhe duke i tërhequr pastaj në 
bankomate. 

Gjatë urdhër kontrollit në shtëpinë dhe objektet përcjellëse janë 
sekuestruar gjësende të cilat do të përdoren si provë në procedurë.

I dyshuari me inicialet B.N. është ndaluar për 48 orë, kurse dy të 
dyshuarit me inicialet A.N dhe E.N, janë liruar në procedurë të rregullt. 

Po ashtu, Prokurori i rastit do të bëjë kërkesë për caktimin e 
paraburgimit ndaj të dyshuarit me inicialet B.N.

Prokuroria Speciale shenjëstron tre raste të reja

Prishtinë, 28 maj 2021 – Kryeprokurori i Prokurorisë Speciale të 
Republikës së Kosovës (PSRK), Blerim Isufaj, ka mbajtur sot takimin 
e radhës me ekipin e përbashkët për përzgjedhjen dhe shenjëstrimin 
e Krimeve të Rënda,  ku janë shënjestruar tre (3) raste të koduara si 
“Eufond”, “Thesari” dhe “Adriatiku”.

Prokuroria Speciale njofton se rasti i parë i shënjestruar “Eufond”, 
është kundër një (1) personi për veprën penale “Keqpërdorimi i 
pozitës apo autoritetit zyrtar”, nga neni 422 paragrafi 1 lidhur me 
nenin 77 të KPRK-së.

Ndërkaq, rasti i dytë i shenjëstruar “Thesari”, është kundër dy (2) 
personave për veprat penale “Keqpërdorim i detyrës zyrtare dhe 
autorizimit” nga neni 414, paragrafi 2 dhe 3 pika 3.4 në lidhje me 
paragrafin 1 të KPRK-së dhe “Shpëlarja e parave” nga neni 302 të 
KPRK-së, lidhur me veprën penale “Pastrimi i parave” nga neni 56 i 
Ligjit nr. 05/L-096 për parandalimin e pastrimit të parave dhe luftimin 
e financimit të terrorizmit lidhur me nenin 31 të Kodit Penal të 
Republikës se Kosovës, te njëjtit gjenden në paraburgim. 

Gjithashtu, rasti i tretë të shenjëstruar “Adriatiku”, është kundër 
shtatë (7) personave në drejtim të veprave penale “Pjesëmarrja dhe 
organizimi i grupit kriminal të organizuar” nga neni 277 paragrafi 1 
të KPRK-së, lidhur me veprën penale “Blerja, posedimi, shpërndarja 

dhe shitja e paautorizuar e narkotikëve, substancave psikotrope dhe 
analoge” nga neni 267 paragrafi 1  lidhur me nenin 275 paragrafi 1 
pika 1.1 dhe 1.9 të  KPRK-së, si dhe për veprën penale “Mbajta në 
pronësi, kontroll ose posedim të paautorizuar të armëve” nga neni 
366 paragrafi 1 i KPRK-së.

Kryeprokurori Kadriu priti në takim Policinë e Kosovës për regjionin 
e Gjilanit

Gjilan, 31 Maj 2021– Kryeprokurori i Prokurorisë Themelore në 
Gjilan, Arben Kadriu ka pritur në takim pune Drejtoreshën e Policisë 
Rajonale të Gjilanit, Elmina Mahmuti dhe komandantët e Stacioneve 
Policore, për regjionin e Gjilanit.

Temë diskutimi e këtij takimi ishte bashkëpunimi dhe koordinimi 
i aktiviteteve përmes planeve të përbashkëta të këtyre dy 
institucioneve, të cilët njëherësh edhe e vlerësuan bashkëpunimin e 
deritanishëm.

Gjithashtu, u diskutua edhe rreth komunikimit prokurori/polici gjatë 
kujdestarive, ndërsa nga kryeprokurori u kërkua që të trajtohen me 
prioritet rastet e korrupsionit, krimeve ekonomike dhe dhunës në 
familje, duke mos përjashtuar edhe rastet e tjera kriminale.

Takimi rezultoi me gatishmërinë për bashkëpunim të mëtutjeshëm 
dhe vazhdimin e takimeve të rregullta mujore.

